[image: image1.jpg]GRUPO PARLAMENTAR

W\ enmarea








Á MESA DO PARLAMENTO

O Grupo Parlamentario de En Marea, por iniciativa das deputadas Eva Solla Fernández e Paula Vázquez Verao, ao abeiro do artigo 160 do Regulamento da Cámara, presenta a seguinte Proposición non de lei para o seu debate en Pleno.
EXPOSICIÓN DE MOTIVOS
Con motivo da entrada en vigor da Lei 39/2006, de Promoción da Autonomía Persoal e Atención as persoas en situación de Dependencia, foi incluído na Formación Profesional o ciclo medio de Atención a Persoas en Situación de Dependencia, cun total de 2.000 horas durante dous cursos e módulos formativos específicos da materia.

Con todo, as persoas que rematan dito ciclo, atópanse nunha situación total de desamparo ao comprobar que non poden acceder á profesión para a que se formaron.

A falta de desenvolvemento e os recortes orzamentarios no cumprimento da Lei de Dependencia, afectan tamén á saída profesional das persoas que completaron o ciclo ao non estar a súa titulación contemplada en ningún convenio nin categoría. 

Dende a Administración, por unha banda estase avalando a formación de profesionais na materia pero, por outra, non se está a recoñecer a existencia de dita formación. A resposta da Xunta de Galicia ante as queixas das profesionais solicitando que a súa titulación sexa incluída na categoría 3 das lista de función pública, é o non recoñecemento da titulación que posúen para o acceso a dita categoría, remitíndoas a unha categoría inferior para a que non resulta necesaria ningún tipo de titulación. 

Esta falta de recoñecemento profesional, non só deixa en situación de desamparo e frustración no mercado laboral ás persoas que cursaron o ciclo, si non que tamén incide na precarización dun emprego moi demandado, incluído en categorías sen cualificación a persoas con formación especializada na materia, desmotivando a formación nunhas tarefas de coidados totalmente necesarias.

Por todo o anterior, o Grupo Parlamentario de En Marea presenta a seguinte Proposición non de lei para o seu debate en Pleno.

O Parlamento de Galicia insta á Xunta de Galicia a:

O recoñecemento da Titulación de Atención a Persoas en Situación de Dependencia a ser incluída no Grupo IV, categoría 003 das listas de función pública. 

Santiago de Compostela, 27 de marzo de 2017.
Asdo.: Eva Solla Fernández,      

Asdo.: Luís Villares Naveira


Paula Vázquez Verao


Voceiro do GP de  En Marea


Deputadas do G.P. de En Marea.

